
భక్తిరసశతకసంపుటము










	చ.	
సురలు సురారులు న్మహీమ జొప్పడ క్షీరపయోధిఁ దచ్చుచో

భరమున మందరాద్రి కడువాసి దొలంగి మునుంగఁ గూర్మమై

సరగున నగ్గిరీంద్రమును జక్కఁగనెత్తి సురాసురాదుల

న్గురుతుగఁ బ్రోచి తీవు కడుఁగూరిమి శ్రీ...

	ఉ.	
దారుణబాహుగర్వబలదర్పితుఁ డాకనకాక్షుఁ డంతఁ బో

ధారుణి చాఁపఁజుట్టి నతిదారుణమంచుఁ దలంచి వేడ్క భూ

దారపువేషివై యతనిదర్ప మడంచి ధరిత్రిఁ బ్రోవవే

భారము జెందకుండ నిరపాయత శ్రీ...

	చ.	
బలుఁడగురక్కసుండు తనబాలుని జాలదురంతవేదనల్

అలసటఁ బెట్టి నాకును జనార్దను జూపుమటన్న ముద్దులున్

గులికెడురత్నకంబమున ఘోరభయంకరతీవ్రకోపివై

జలజభవాండము ల్బొగడఁ జక్కఁగును న్నరసింహమూర్తివై

వలనుగఁ జింపవే యతనివక్షము శ్రీ....

	చ.	
బలిని బదత్రయంబు భువి బాగుగ దానము వేఁడి మాయచే

జెలఁగి వటుండవై యతనిఁ జేరి పదత్రయ మర్థిఁగోరి భూ

వలయము నంతరిక్షమును వాసిగ రెండడుగుల్ ఘటించి యా

వల బలి నంటఁగట్టియు శుభావహ త్రొక్కవె భూమిక్రిందకున్

